
	1. Պաշտպանության նախարարություն       
	14.02.2024
ՊՆ/510/1508-2024

	2024 թվականի փետրվարի 2-ի Ձեր N ՆՄ//3392-2024 գրությամբ ներկայացված «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում լրացումներ և փոփոխություններ կատարելու մասին» օրենքի նախագծի քննարկման արդյունքներով ունենք հետևյալ նկատառումները.	
	1. սոցիալական արդարության ապահովման տեսանկյունից` Օրենքի 4-րդ հոդվածում լրացվող 6.1-ին մասի կարգավորումներին համապատասխան անհրաժեշտ է քննարկման առարկա դարձնել նաև Օրենքի շահառու չհանդիսացող` «Պետական կենսաթոշակների մասին» օրենքի համաձայն ծառայողական պարտականությունները կատարելիս կամ զինվորական ծառայության ընթացքում ստացած վնասվածքի կամ հիվանդության պատճառական կապով համապատասխան զինվորական կենսաթոշակ ստացող (կամ ստացած) անձանց համար նույնաբովանդակ կարգավորումներ սահմանելու հարցը, քանի որ հակառակ պարագայում կարող է խոսք գնալ խտրականության դրսևորման մասին,	
	Ընդունվել է ի գիտություն։
Ծառայողական պարտականությունները կատարելիս կամ զինվորական ծառայության ընթացքում ստացած վնասվածքի կամ հիվանդության պատճառական կապով համապատասխան զինվորական կենսաթոշակ ստացող (կամ ստացած) անձանց, ովքեր չեն հանդիսանում Հիմնադրամի շահառու, լրացուցիչ սոցիալական երաշխիք տալու հարցը ներկայացված նախագծի կարգավորման առարկա չի հանդիսանում։


	2. առաջարկում ենք նախագիծը լրացնել նաև օրենքի 2-րդ հոդվածի 5-րդ մասի 1-ին կետում «հինգ տարվա ընթացքում,» բառերը հանելու փոփոխությունը` հաշվի առնելով «Պետական կենսաթոշակների մասին» օրենքի 20-րդ հոդվածում կատարված փոփոխությունները:
	Ընդունվել է։
Լրամշակված նախագծի 1-ին հոդվածով նախատեսվել է օրենքի 2-րդ հոդվածի 5-րդ մասի 1-ին կետից հանվել են «հինգ տարվա ընթացքում,» բառերը

	2. Ներքին գործերի նախարարություն       
		09.02.2024
                      43/6/18068-24

	  Ի պատասխան Ձեր 01.02.2023թ. թիվ ՆՄ//3392-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում լրացումներ և փոփոխություններ կատարելու մասին» օրենքի նախագիծը, որի վերաբերյալ առարկություններ և առաջարկություններ չկան։
	Ընդունվել է ի գիտություն։


	3. Ազգային անվտանգության ծառայություն       
	14.02.2024
                              11/235

	«Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում լրացումներ և փոփոխություններ կատարելու մասին» օրենքի նախագիծը վերաբերյալ առաջարկություններ չկան։
	Ընդունվել է ի գիտություն։


	4. Զինապահ զինծառայողների ապահովագրության ազգային հիմնադրամ
	23.02.2024
Ե-ԶԻՆ-2024-73

	Առաջարկվում է նախագծի 3-րդ հոդվածի 1-ին մասը շարադրել հետևյալ խմբագրությամբ.
«Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։
1.	Սույն օրենքի դրույթները տարածվում են նաև մինչև սույն օրենքն ուժի մեջ մտնելը տեղի ունեցած՝ Օրենքի 4-րդ հոդվածի 6.1-րդ մասում նշված դեպքերի նկատմամբ։ Ընդ որում, սույն մասով նախատեսված դեպքերում.
1)	զինծառայողին վճարման ենթակա հատուցման գումարները (ամսական հավասար վճարը) վերահաշվարկվում են սույն օրենքն ուժի մեջ մտնելու ամսվան հաջորդող ամսվա 1-ից՝ հաշվի առնելով Օրենքի 4-րդ հոդվածի 6.1-րդ մասի դրույթները,
2)	որպես երրորդ խմբի կամ ֆոնկցիոնալության միջին աստիճանի սահմանափակումով հաշմանդամություն ունեցող զինծառայողն՝ Հիմնադրամի կողմից փաստացի վճարված դրամական աջակցության գումարները, նույն ժամանակահատվածում պետական բյուջեից վճարված հաշմանդամության զինվորական կենսաթոշակի և այդ հիմքով նշանակված պարգևավճարի գումարները համարվում են փաստացի վճարված հատուցման գումարներ և նվազեցվում են Օրենքի 4-րդ հոդվածի 1-ին մասում նշված հատուցման գումարներից,
3)	սույն մասի 2-րդ կետում նշված՝ Օրենքի 4-րդ հոդվածի 1-ին մասում նշված հատուցման գումարներից նվազեցվող գումարի ամսական չափը չի կարող գերազանցել Օրենքի 4-րդ հոդվածի 6.1-րդ մասի դրույթների հաշվառմամբ վճարման ենթակա ամսական հավասար վճարի չափը,
4)	չվճարված հատուցման գումարները վճարվում են միանվագ՝ սույն օրենքի ուժի մեջ մտնելու պահից 3 ամսվա ընթացքում։ Սույն կետում նշված դեպքում չվճարված հատուցման գումարում հաշվառվում են մինչև օրենքն ուժի մեջ մտնելը ընկած ժամանակահատվածում Օրենքի 4-րդ հոդվածի 6.1-րդ մասի դրույթների հաշվառմամբ վճարման ենթակա հատուցման գումարների և.
ա. որպես երրորդ խմբի կամ ֆոնկցիոնալության միջին աստիճանի սահմանափակումով հաշմանդամություն ունեցող զինծառայող՝ Հիմնադրամի կողմից փաստացի վճարված դրամական աջակցության ու պետական բյուջեից վճարված հաշմանդամության զինվորական կենսաթոշակի, այդ հիմքով նշանակված պարգևավճարի հանրագումարի դրական տարբերությունը,
բ. որպես երրորդ խմբի կամ ֆոնկցիոնալության միջին աստիճանի սահմանափակումով հաշմանդամություն ունեցող զինծառայող՝ Հիմնադրամի կողմից փաստացի վճարված հատուցման գումարների (ամսական հավասար վճարի) դրական տարբերությունը, եթե հատուցման վճարը նշանակելուց հետո զինծառայողի հաշմանդամության խումբը փոխվել է առաջինից երկրորդ։»։
	Ընդունվել է։
Լրամշակված նախագծի 4-րդ հոդվածը լրամշակվել է՝ աշխատանքային կարգով համաձայնեցնելով Հիմնադրամի հետ։

	               5. Արդարադատության նախարարություն
	20.03.2024 թիվ //10912-2024

	««Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
1. ««Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի (այսուհետ` Օրենք) 2-րդ հոդվածի 5-րդ մասի 1-ին կետի համաձայն՝ հատուցման դեպք (այսուհետ՝ Հատուցման դեպք) է համարվում 2017 թվականի հունվարի 1-ից հետո տեղի ունեցած մարտական գործողությունների ընթացքում զինծառայողի կյանքին կամ առողջությանը վնաս պատճառելը: Հատուցման դեպքը համարվում է տեղի ունեցած, եթե՝ զինծառայողը զոհվել (մահացել) է մարտական գործողությունների ժամանակ կամ մարտական գործողությունների ավարտի օրվանից հետո՝ հինգ տարվա ընթացքում, մարտական գործողությունների հետևանքով ստացած վնասվածքի պատճառով.
Նախագծի 1-ին հոդվածով նախատեսվում է վերոնշյալ կարգավորումից հանել «հինգ տարվա ընթացքում,» բառերը, ինչը Նախագծին կից ներկայացված հիմնավորման՝ պայմանավարված է Պաշտպանության նախարարության առաջարկությամբ:
«Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները: Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Ուստի վերոնշյալ իրավանորմերի համատեքստում գտնում ենք, որ անհրաժեշտ է բացահայտել ոլորտի ընթացիկ իրավիճակը և տվյալ ոլորտում իրականացվող քաղաքականությունը, խնդիրները, առհասարակ առաջարկվող կարգավորման անհրաժեշտությունը, վերլուծել նախատեսվող կարգավորման ռիսկային գործոնները, որից հետո միայն կարելի է իրականացնել նման փոփոխություն, ուստի գտնում ենք, որ Նախագծի վերոնշյալ կարգավորումը ունի լրացուցիչ քննարկման և հիմնավորման կարիք:
Միաժամանակ հարկ է նշել, որ Նախագծի վերոնշյալ կարգավորմանը զուգահեռ անհրաժեշտ է փոփոխություն իրականացնել նաև Օրենքի 4-րդ հոդվածի 7-րդ մասի 1-ին կետում, մասնավորապես՝ անհրաժեշտ է վերանայել «սույն օրենքի 2-րդ հոդվածի 5-րդ մասի 1-ին կետում նշված ժամկետում և պատճառով մահանալը» բառերը:
	Ընդունվել է ի գիտություն: 
Հիմնավորում-տեղեկանքում ներկայացվել են առաջարկվող փոփոխությունների   անհրաժեշտությունը:
Հարկ է նաև նկատի ունենալ, որ առաջարկվող փոփոխությունները համահունչ են ոլորտում իրականացվող քաղաքականությանը:
Միաժամանակ, նախագիծը լրացվել է Օրենքի 4-րդ հոդվածի 7-րդ մասի 1-ին կետում համապատասխան փոփոխություն կատարելու վերաբերյալ դրույթներով (նախագծի ներկայացվող տարբերակի 2-րդ հոդվածի 3-րդ մաս): 

	2. Օրենքի 4-րդ հոդվածի 5-րդ մասի 3-րդ կետի համաձայն՝ կախված Հիմնադրամի ֆինանսական գործունեության արդյունքներից՝ Հիմնադրամի հոգաբարձուների խորհուրդը կարող է կայացնել որոշում՝ Հիմնադրամի խորհրդի սահմանած որոշակի եղանակներով (դրամական միջոցների վճարում, բնամթերային ձևով օգնություն, այլ եղանակ), պայմաններով և ժամկետներում շահառուներին աջակցություն տրամադրելու վերաբերյալ:
Նախագծի 2-րդ հոդվածի 1-ին մասի 1-ին կետով նախատեսվում է վերոնշյալ կարգավորումը տարածել նաև այն շահառուների վրա, ում հատուցման գումարների վճարումը դադարեցվել է սույն օրենքի հիման վրա:
Այս կապակցությամբ գտնում ենք, որ նման կարգավորման նախատեսումը չի բխում Օրենքի տրամաբանությունից, քանի որ այն շահառուները, որոնց հատուցման գումարների վճարումը դադարեցվել է սույն Օրենքի հիման վրա, փաստացի այլևս չեն հանդիսանում Օրենքի իմաստով շահառուներ և նրանց որոշակի եղանակներով, պայմաններով և ժամկետներում աջակցություն տրամադրումը խնդրահարույց է:
Միաժամանակ հարկ ենք համարում նշել, որ Նախագծի նման ձևակերպումները կարող են հանգեցնել լիազորությունների հայեցողական լայն շրջանակի, ինչը դրսևորվում է որոշակի հանգամանքների առկայության դեպքում պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելու և վարքագծի տարբերակների միջև սեփական հայեցողությամբ ընտրություն կատարելու միջոցով` առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը:
	Ընդունվել է:
Հանվել է Նախագծի 2-րդ հոդվածի 1-ին մասի 1-ին կետը` ճշգրտելով մասերի համարակալումը:
 

	3. Նախագծի 2-րդ հոդվածի 1-ին մասի 2-րդ կետով նախատեսվում է Օրենքի 4-րդ հոդվածում լրացնել հետևյալ բովանդակությամբ 6.1-ին մաս. 
«6.1. Եթե հատուցման վճարը նշանակելուց հետո զինծառայողի հաշմանդամության խումբը փոխվում է առաջինից երկրորդ կամ երրորդ, երկրորդից երրորդ կամ տեղի է ունենում զինծառայողի ֆունկցիոնալության սահմանափակման աստիճանի փոփոխություն` խորը աստիճանից ծանր, միջին կամ թեթև, ծանր աստիճանից` միջին կամ թեթև կամ զինծառայողը հաշմանդամություն ունեցող անձ չի ճանաչվում, ապա մինչ փոփոխությունը նշանակված հատուցման գումարները (այդ թվում` ամսական հավասար վճարների չափերը), ինչպես նաև սույն հոդվածի 2-րդ մասում նշված 20-ամյա ժամկետը վերանայման ենթակա չեն:»,
Նախագծի վերոնշյալ կարգավորման կապակցությամբ գտնում ենք, որ այդ կարգավորումները ունեն լրացուցիչ հիմնավորման և քննարկման կարիք:
Մասնավորապես՝ հարկ է նշել, որ այդ կարգավորումները փաստացի կարող են հակասել Օրենքի ընդհանուր տրամաբանությանը, քանի որ վերոհիշյալ անձինք փաստացի այլևս չեն համարվում Օրենքի իմաստով շահառու, ուստի նրանց համապատասխան կարգավիճակի փոփոխման պարագայում, 20 տարի շարունակ Օրենքով նախատեսված աջակցության տրամադրումը կարծում ենք խնդրահարույց է և ունի լրացուցիչ հիմնավորման կարիք:
Միաժամանակ հարկ է նշել, որ Օրենքի նախաբանի համաձայն՝ սույն օրենքի նպատակը Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով (այսուհետ՝ մարտական գործողություններ) զինծառայողների կյանքին կամ առողջությանը պատճառված վնասների հատուցումն ապահովող հատուկ համակարգի ներդրումն է:
	Ընդունվել է ի գիտություն։
Առաջարկվող կարգավորմամբ առանձնահատուկ վերաբերմունք է ցուցաբերվում այն զինծառայողների նկատմամբ, ում առողջությանը վնաս է պատճառվել մարտական գործողությունների հետևանքով:
Հարկ է նաև նկատի ունենալ, որ առաջարկությունը հավանության է արժանացել ոլորտում վարվող քաղաքականության համար պատասխանատու 2 մարմինների` Աշխատանքի և սոցիալական հարցերի, Պաշտպանության նախարարությունների, ինչպես նաև ԶԻՆԱՊԱՀ հիմնադրամի կողմից:
Միաժամանակ, հարկ է նկատի ունենալ, որ նախագիծը մշակվել է ի կատարւմն Աշխատանքի և սոցիալական հարցերի նախարարությունում                     22․12․2023 թ․ անցկացված խորհրդակցության արձանագրության 2-րդ կետի 1-ին ենթակետի 2.4-րդ կետով տրված հանձնարարականի։ Այս մասին լրացվել է նաև նախագծի հիմնավորման մեջ։ 

 

	4. Նախագծի 4-րդ հոդվածում Օրենքի 4-րդ հոդվածի 6.1-րդ մասին տրված հղումների փոխարեն՝ անհրաժեշտ է հղում կատարել նախագծի համապատասխան դրույթներին, քանի որ Նախագծի 4-րդ հոդվածով սահմանվում են Նախագծի անցումային դրույթները, այլ ոչ թե Օրենքի:
	Չի ընդունվել:
Նորմատիվ իրավական ակտում Հղումները կատարվում են միայն հիմնական ակտին կամ հիմնական ակտի մասերին, իսկ  փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից կամ լրացումներից բացի, պարունակում է հիմնական իրավական ակտում չպարունակվող այլ նորմեր` այդ նորմերի մասով:
Հաշվի առնելով վերը նշվածը` հղումը կատարվում է հիմնական իրավական ակտին:

	5. Իրավական որոշակիության սահմանադրական սկզբունքից ելնելով՝ Նախագծի 4-րդ հոդվածի 1-ին մասի 2-րդ կետում անհրաժեշտ է հստակեցնել, թե ինչ պարգևավճարի մասին է խոսքը, իսկ նույն հոդվածի 3-րդ մասում հստակեցնել, թե ինչ ընթացակարգով և ժամկետներում է  Հիմնադրամից ստացվելու զինծառայողների անվանացանկը։
Միաժամանակ անհրաժեշտ է վերանայել նաև Նախագծի 4-րդ հոդվածի 3-ին մասում նշված «սույն հոդվածի 1-ին մասի 2-րդ կետում զինծառայողների անվանացանկը» բառերը:
	Ընդունվել է:
Նախագծի  4-րդ հոդվածի 1-ին մասի 2-րդ կետում հստակեցվել է, որ խոսք է գնում «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 70-րդ հոդվածի 2-րդ մասի 1-ին կետի «բ» պարբերության հիման վրա վճարված պարգևավճարի գումարների մասին:
Համապատասխան փոփոխություն է կատարվել նաև նախագծի 4-րդ հոդվածի 3-րդ մասում:
Նախագծի 4-րդ հոդվածի 3-ին մասում նշված «անվանացանկը» բառը փոխարինվել է «տվյալները» բառով։

	6. Նախագծի դրույթների համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»:
	Ընդունվել է։
Նախագծի 2-րդ հոդվածում համարակալումը համապատասխանեցվել է  «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:


	                        6. Ֆինանսների նախարարություն
		11.04.2024թ․ 
               թիվ01/34-2/3001-2024

	Ձեր 10.01.2024թ. N ՆՄ//3392-2024 գրությամբ ներկայացված ««Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում լրացումներ և փոփոխություններ կատարելու մասին»» ՀՀ օրենքի նախագծի (այսուհետ՝ Նախագիծ) վերաբերյալ, որով կարգավորվում են մարտական գործողությունների հետևանքով զինծառայողների առողջությանը պատճառված վնասների հատուցման հետ կապված հարաբերությունները՝ հայտնում ենք հետևյալը.
Համաձայն «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի (այսուհետ` Օրենք) գործող կարգավորումների` 1-ին և 2-րդ խմբի հաշմանդամություն կամ ֆունկցիոնալության խորը կամ ծանր աստիճանի սահմանափակում ունեցող զինծառայողներին հատուցման գումարները Հիմնադրամից վճարվում են զինծառայողի համար սահմանված հաշմանդամության խմբին կամ ֆունկցիոնալության սահմանափակման աստիճանին համապատասխան: Ըստ այդմ, հաշմանդամության խմբի կամ սահմանափակման աստիճանի յուրաքանչյուր փոփոխության դեպքում վերահաշվարկվում են նաև հատուցման գումարները:
Իսկ եթե Հիմնադրամի շահառուն ճանաչվում է 3-րդ խմբի կամ ֆունկցիոնալության միջին կամ թեթև աստիճանի սահմանափակում ունեցող հաշմանդամ, ապա հատուցման գումարների վճարումը դադարեցվում է, իսկ զինծառայողը սկսում է պետական բյուջեից ստանալ հաշմանդամության զինվորական կենսաթոշակ և համապատասխան պարգևավճար, միաժամանակ՝ այս դեպքում, Հիմնադրամը մինչև 2026 թվականի հունվարի 1- ը շարունակում է զինծառայողին վճարել դրամական աջակցություն:
Նախագծով առաջարկվում է համապատասխան փոփոխություններ կատարել Օրենքում և սահմանել, որ Հիմնադրամի շահառու ճանաչված զինծառայողի հաշմանդամության խմբի փոփոխության (այդ թվում` հաշմանդամություն ունեցող անձ չճանաչվելու) դեպքում Հիմնադրամը հատուցման գումարները շարունակում է վճարել նախկին չափով` մինչև 20-ամյա ժամկետը լրանալը:
Միաժամանակ, առաջարկվում է հստակեցնել, որ եթե բարելավվում է զինծառայողի հաշմանդամության խումբը (ֆունկցիոնալության սահմանափակման աստիճանը), ապա դա չի հանգեցնում նշանակված հատուցման գումարի վերանայմանը: 
Այդ կապակցությամբ հարկ ենք համարում նշել, որ անկախ ֆինանսական միջոցների ձևավորման աղբյուրից (Հիմնադրամ կամ ՀՀ պետական բյուջե), այս ոլորտում նպատակադրումը նույնն է՝ մարտական գործողությունների հետևանքով զինծառայողների առողջությանը պատճառված վնասների հատուցման գործընթացի արդյունավետ իրականացում, ինչը պետք է զուգորդված լինի նաև պետության կողմից սոցիալական արդարության և հավասարակշռված քաղաքականության տրամաբանությամբ:
Հետևաբար, ամբողջությամբ հասկանալով Նախագծով առաջարկվող փոփոխությունների նպատակը, չենք առարկում, որ Հիմնադրամի շահառու ճանաչված զինծառայողի հաշմանդամության խմբի փոփոխությունից և բարելավումից անկախ վերջիններիս շարունակվեն դիտարկվել որպես Հիմնադրամի շահառու, սակայն առաջարկում ենք այս դեպքում վերանայել հատուցման ենթակա գումարները կամ դրամական աջակցության մեծությունը՝ դրանք սահմանելով հաշմանդամության խմբերին համապատասխան: 
	Չի ընդունվել:
Առաջարկությունները չեն բխում Աշխատանքի և սոցիալական հարցերի նախարարությունում                     22․12․2023 թ․ անցկացված խորհրդակցության արձանագրության 2-րդ կետի 1-ին ենթակետի 2.4-րդ կետով Վարչապետի կողմից տրված հանձնարարականից։



































	Միաժամանակ, առաջարկում ենք հաշմանդամություն ունեցող անձ չճանաչվելու դեպքերում այլևս բացառել Հիմնադրամի շահառությունը, ինչպես նաև քննարկել պետական բյուջեից 3-րդ խմբի կամ ֆունկցիոնալության միջին աստիճանի սահմանափակում ունեցող հաշմանդամության զինվորական կենսաթոշակ ստացող շահառուներին նույնպես Հիմնադրամի շահառու դիտարկելու նպատակահարմարության հարցը:
	Ընդունվել է մասնակիորեն։
«Հաշմանդամություն ունեցող անձ չճանաչվելու դեպքերում այլևս բացառել Հիմնադրամի շահառությունը» մասով չի ընդունվել (տես նախորդ առաջարկի վերաբերյալ մեկնաբանությունը)։
3-րդ խմբի կամ ֆունկցիոնալության միջին աստիճանի սահմանափակում ունեցող հաշմանդամության զինվորական կենսաթոշակ ստացող շահառուների մասով առաջարկությունը նպատակահարմար է դիտարկել առնաձին օրենսդրական փոփոխության շրջանակներում։ 

	Որպես հավելում, Ադրբեջանի կողմից 27.09.20թ. սանձազերծված ռազմական գործողությունների հետևանքով անհայտ կորած զինծառայողների և քաղաքացիական անձանց ընտանիքներին դրամական աջակցության տրամադրման գործընթացի տևականորեն երկարաձգումները հաշվի առնելով, առաջարկում ենք քննարկել վերջինս՝ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքով սահմանված գործընթացների շրջանակներում իրականացնելու նպատակահարմարության հարցը՝ նախաձեռնելով համապատասխան օրենսդրական փոփոխություններ:
	Ընդունվել է մասնակիորեն։
Բովանդակային առումով առաջարկությունն ընդունելի է, բայց նպատակահարմար է դիտարկել առնաձին օրենսդրական փոփոխության շրջանակներում։

	Նախագիծը www.e-draft.am կայքում ներկայացված է հանրային քննարկման։
	

	7. Վարչապետի աշխատակազմի
սոցիալական հարցերի վարչություն
	21.05.2024թ. թիվ 02/11.4/17767-2024

	Նախագծի 4-րդ հոդվածի հետ կապված հայտնում ենք հետևյալը.
1.	1-ին մասի 1-ին կետում անհրաժեշտ է հստակեցնել, որ խոսքը գնում է այն դեպքերի մասին, երբ հաշմանդամության խումբը 1-ինից փոխվում է 2-րդի կամ ֆունկցիոնալության խորը աստիճանից փոխվում է ծանր աստիճանի կամ դադարում է հաշմանդամությունը:
	Ընդունվել է ի գիտություն:
Նախագծի 4-րդ հոդվածի 1-ին մասի նախաբանում հղում է կատարված Օրենքի 4-րդ հոդվածի 6.1-րդ մասում նշված դեպքերին, իսկ 4-րդ հոդվածի 6.1-րդ մասում նշված են այն դեպքերը, երբ հաշմանդամության խումբը 1-ինից փոխվում է 2-րդի կամ ֆունկցիոնալության խորը աստիճանից փոխվում է ծանր աստիճանի կամ դադարում է հաշմանդամությունը:

	2.	1-ին մասի 3-րդ կետի հետ կապված անհրաժեշտ է վերանայել օրենքին կատարված հղումը, քանի որ խոսքը գնում է ամսական վճարների մասին, որի վերաբերյալ դրույթներն ամրագրված են օրենքի 4-րդ հոդվածի 2-րդ մասում:
	Չի ընդունվել: Նվազեցումը կատարվում է ոչ թե օրենքի 4-րդ հոդվածի 2-րդ մասում նշված ամսական հավասար վճարից, այլ Օրենքի 4‑րդ հոդվածի 1-ին մասում նշված հատուցման ընդհանուր գումարից:

	3.	1-ին մասի 5-րդ կետում անհասկանալի է, թե բացի պետական բյուջեից վճարված հաշմանդամության զինվորական կենսաթոշակի և «Զինվորական ծառայության և զինծառայողի կարգավիճակի մասին» օրենքի 70-րդ հոդվածի 2-րդ մասի 1-ին կետի բ. պարբերության հիման վրա վճարված պարգևավճարի գումարներից ուրիշ ինչ այլ փաստացի վճարված գումարների մասին է խոսքը:
	Ընդունվել է:
Նախագծի 4-րդ հոդվածի 1-ին մասի 5-րդ կետը շարադրվել է նոր խմբագրությամբ (հստակեցվել են ձևակերպումները):
Միաժամանակ, Նախագծի 4-րդ հոդվածի 1-ին մասի 5-րդ կետում հղում է կատարված նույն հոդվածի 1-ին մասի 2-րդ կետում նշված` փաստացի վճարված հատուցման գումարներ համարվող գումարներին, իսկ 1-ին մասի 2-րդ կետի համաձայն` փաստացի վճարված հատուցման գումար է համարվում նաև Հիմնադրամի կողմից փաստացի վճարված դրամական աջակցության գումարները:
Ըստ այդմ, 4-րդ հոդվածի 1-ին մասի 5-րդ կետում խոսք է գնում նաև Հիմնադրամի կողմից փաստացի վճարված դրամական աջակցության գումարների մասին:

	4.	Անհրաժեշտ է լրամշակել նախագիծը՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասով սահմանված պահանջը:
	Ընդունվել է:
Նախագծի 4-րդ հոդվածի 1-ին մասի 5-րդ կետով սահմանվել է, որ չվճարված հատուցման գումարները շահառուին (շահառուներին) վճարելու կարգը Հիմնադրամի խորհուրդը հաստատում է սույն օրենքն ուժի մեջ մտնելուց հետո երկամսյա ժամկետում:

	8. Վարչապետի աշխատակազմի
պետաիրավական վարչություն
	21.05.2024թ. թիվ 02/11.4/17767-2024

	Նախագծի 4-րդ հոդվածի 1-ին մասի 5-րդ ենթակետով առաջարկվում է սահմանել, որ չվճարված հատուցման գումարները հաշվարկելու կարգը սահմանում է հիմնադրամի խորհուրդը: Մինչդեռ, եթե նշվածը նախատեսվում է ընդունել որպես նորմատիվ բնույթ ունեցող ակտ, ապա Սահմանադրության 6-րդ հոդվածի ուժով միայն Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	Ընդունվել է: 
Նախագծի 4-րդ հոդվածի 1-ին մասի 5-րդ կետը շարադրվել է նոր խմբագրությամբ` սահմանելով, որ հիմնադրամի խորհուրդը սահմանում է չվճարված գումարները վճարելու կարգը (որը ավելի շատ իրենից ներկայացնելու է տեխնիկական փաստաթուղթ և չի կրելու նորմատիվ բնույթ):



